
Yeri gəlmişkən, Azərbaycanda 
COVID-19-la müalicənin 
səmərəsini gücləndirmək üçün 
qısa zaman ərzində laboratoriyala-
rın sayı 8 dəfə artırıldı, 10-dan çox 
yeni müasir xəstəxana, o cümlədən 
modul tipli xəstəxana tikildi. Bunun 
sayəsində virusa yoluxan xəstələr 
üçün 10 mindən çox çarpayı yeri 
yaradıldı. 

Paralel olaraq həkim çatış-
mazlığının qarşısının alınması 
istiqamətində mühüm işlər gö-
rüldü. Bəzi ölkələrlə bu sahədə 
əməkdaşlıq üçün operativ danı-
şıqlar aparıldı, 5 ölkədən – İtaliya, 
Çin, Kuba, Rusiya və Türkiyədən 
həkimlər dəvət edildi ki, bu da 
xəstələrin müalicə olunaraq sağal-
masında müstəsna rol oynadı.

Hazırda da qlobal böhranın 
ölkəmizdə daha az hiss olunması 
məqsədilə bütün istiqamətlərdə 
lazımi qabaqlayıcı tədbirlər davam 
etdirilir. Karantin dövrü ərzində 
vətəndaşlara göstərilən maddi 
və sosial yardımlar bu xüsusda 
əhəmiyyətli rol oynayır. Pande-
miyadan əziyyət çəkən insanlara 
dövlət tərəfindən böyük dəstək 
göstərilir.

Ötən il taleyüklü bir hadisə 
isə tarixə qızıl hərflərlə yazıldı. 
Sentyabrın 27-də Ermənistan si-
lahlı qüvvələrinin bütün cəbhəboyu 
genişmiqyaslı təxribatlarına 
cavab olaraq Azərbaycan Ordusu 
əks-hücum əməliyyatına başladı. 
Prezident, Ali Baş Komandan İlham 
Əliyev xalqa müraciət edərək, bu 
barədə məlumat verdi. Döyüşlərin 
ilk günü Murovdağ və Ağdərə 
istiqamətlərində strateji yüksəkliklər 
və bir sıra kəndlər işğaldan azad 
olundu. Ümumiyyətlə, Vətən 
müharibəsinin 44 günü ərzində – 
sentyabrın 27-dən noyabrın 9-dək 
rəşadətli Azərbaycan Ordusu 5 
şəhəri, 4 qəsəbəni və 286 kəndi 
erməni işğalçılarından təmizlədi. 

Bu müharibədə Azərbaycan 
Ordusunun qarşısında duruş gətirə 
bilməyəcəyini, iflasa məhkum 
olacağını anlayan düşmən 
məğlubiyyətini etiraf etmək 
məcburiyyətində qaldı, noyab-
rın 10-da Azərbaycan, Rusiya 
prezidentləri və Ermənistan baş 
naziri tərəfindən üçtərəfli bəyanat 
imzalandı. Bununla da 30 ildən 

artıq davam edən münaqişəyə, tor-
paqlarımızın işğalına son qoyuldu, 
Cənubi Qafqaz bölgəsinin gələcək 
inkişafına yönələn fəaliyyətin yeni 
formatı şərtləndirildi. Bəyanatın 
müddəalarına uyğun olaraq, 
Dağlıq Qarabağ münaqişəsi 
zonasında atəşin və bütün hərbi 
əməliyyatların dayandırılması 
elan edildi. Ötən il dekabrın 1-dək 
Kəlbəcər, Ağdam və Laçın rayon-
ları mərhələ-mərhələ Azərbaycan 
Respublikasına qaytarıldı. 

Keçən il dekabrın 10-da Ba-
kının Azadlıq meydanında Vətən 
müharibəsində parlaq qələbəyə 
həsr olunan Zəfər paradı keçiril-
di. Azərbaycan Prezidenti İlham 
Əliyev və birinci xanım Mehriban 
Əliyeva, Türkiyə Prezidenti Rəcəb 
Tayyib Ərdoğan və xanımı Əminə 
Ərdoğan paradda iştirak etdilər.

Qələbəyə gedən yol heç də 
asan olmadı. Son 25 il ərzində 
qalibiyyətin beynəlxalq hüquqi 
normativ bazasının formalaşdırıl-
ması, informasiya blokadasının 
yarılması, Azərbaycanın haqq 
səsinin dünyaya çatdırılması, ordu 
quruculuğunda həyata keçirilən 
islahatlar, qəhrəman zabit və 
əsgərlərimizin şücaəti, döyüş ruhu 
və hərbi-vətənpərvərlik hissi, ən 
əsası isə Ali Baş Komandanın 
qətiyyəti bu parlaq, möhtəşəm 
uğuru şərtləndirdi.

Azərbaycan Prezidenti İlham 
Əliyevin rəhbərliyi ilə həyata 
keçirilən məqsədyönlü siyasət və 
dərin iqtisadi islahatlar nəticəsində 
uzun illər ərzində yaradılan iqtisadi 
potensial Vətən müharibəsində 
müzəffər ordumuzun düşmən 
qüvvələri üzərində parlaq 
qələbəsinə və COVID-19 pandemi-
yasının neqativ təsirlərinin minimal-
laşdırılmasına imkan verdi.

2020-ci ilin iqtisadi  
uğurlarını şərtləndirən amillər

Ötən il respublikada pande-
miyaya və xarici mühitin kəskin 
pisləşməsinə qarşı görülən 
tədbirlər nəticəsində makroiqtisadi 
sabitlik təmin edilib, o cümlədən, 
qiymətlərin sabitliyi və valyu-
ta bazarında tarazlıq qorunub. 
COVID-19-un təsirlərinin gücləndiyi 
bir şəraitdə iqtisadiyyata dəstək 
layihələri həyata keçirilib. Bununla 

da iqtisadiyyatın kəskin enişinin 
qarşısı alınıb. Ümumiyyətlə, 2020-
ci il ərzində: 

–pandemiyanın və neftin 
qiymətinin aşağı düşməsinə bax-
mayaraq, tədiyə balansı qorunub 
saxlanılıb. ÜDM-in həcmində cəmi 
0,7 faiz kəsir olub. Ölkənin strateji 
valyuta ehtiyatları 50 milyard ABŞ 
dolları təşkil etməklə sabit qalıb 
və ümumi daxili məhsulun həcmini 
üstələyib;

–bazar tələbatının tam 
ödənilməsi, bazarla bağlı şəffaf 
kommunikasiyanın təmin olunması 

inflyasiyanı aşağı salmağa imkan 
verib. Təbii ki, inflyasiyanın aşağı 
salınmasında uçot dərəcəsinin 
endirilməsi də öz müsbət təsirini 
göstərib;

–investisiya qoyuluşlarının 
təmin edilməsi diqqətdə saxlanılıb. 
Dövlət sektorunda investisiya qo-
yuluşları cari ildə 4 faiz azalsa da, 
özəl sektorda 8 faiz artıb.

Bütün bunlarla bərabər, 2020-ci 
ilin dövlət büdcəsinin gəlirlərində 
neft sektorunun payı 58 faiz, qeyri-
neft sektorunun payı isə 42 faiz 
təşkil edib. On il əvvəl büdcədə 
qeyri-neft sektorunun payı cəmi 
26 faiz olduğu halda, hazırda 
bu rəqəm 46 faizə qədər artıb. 
Keçən ilin yanvar-noyabr aylarında 
vergilər üzrə 6,8 milyard manat 
vəsaitin dövlət büdcəsinə daxil 
olunması reallaşdırılıb. Qeyri-

neft sektorunda çalışan işçilərin 
əməkhaqqının vergi sisteminə daxil 
olunması sayəsində bu sektor üzrə 
daxilolmalar artıb. Bu isə ölkədə 
“kölgə iqtisadiyyatı”nın həcminin 
azalmasına gətirib çıxarıb. Cari 
ilin yanvar-noyabr aylarında 
Azərbaycandan 2936 çeşiddə 
məhsul ixrac olunub. On bir ayda 
respublikada ixrac əməliyyatlarının 
dəyəri 13 milyard 60,5 milyon ABŞ 
dolları təşkil edib. 

Ölkənin maliyyə vəziyyəti 
nəzarətdə saxlanılır 

Cari il ərzində Mərkəzi Bankın 
valyuta ehtiyatları 3 faizdən çox ar-
tıb. Bu, bazarda valyuta çatışmazlı-
ğı probleminin olmaması deməkdir. 
Bundan başqa: 

–2020-ci il dekabrın 1-nə bank 
sektorunun kredit qoyuluşları 14 
milyard 304,7 milyon manat təşkil 
edib;

–əhalinin banklardakı 
əmanətlərinin dəyəri 7 milyard 
908,2 milyon manat olub, son bir 
ayda isə 37,9 milyon manat artıb; 

–2018-ci ildən bəri pul təklifi 
50 faiz artıb. Yeni kreditlər üzrə 
faiz dərəcəsi 5,5 faiz aşağı düşüb. 
Ölkədə kifayət qədər maliyyə 
imkanları yaradılıb. Bu da büdcə 
kəsiri ilə bağlı qarşıya çıxan 
məsələlərin həllini şərtləndirib. 

Azərbaycanın aqrar 
sektorunun gəlirləri son 7 ildə 

iki dəfədən çox artıb
Son illər kənd təsərrüfatında 

mühüm dəyişikliklər baş verib, 
ərzaq təhlükəsizliyinin təmin 
edilməsində önəmli addımlar atılıb, 
Elektron Kənd Təsərrüfatı Proq-
ramı gerçəkləşdirilib, fermerlərə 
subsidiyaların verilmə mexaniz-
mi təkmilləşdirilib, ixrac bazarı 
genişləndirilib. 

Dövlət başçısının ötən il aprelin 
14-də imzaladığı “Koronavirus 

pandemiyası şəraitində və sonrakı 
dövrdə kənd təsərrüfatı məhsulları 
istehsalçılarının mikrokreditlərlə 
təminatının yaxşılaşdırılması 
üçün vəsait ayrılması haqqında” 
sərəncamına əsasən isə Prezi-
dentin ehtiyat fondundan Aqrar 
Kredit və İnkişaf Agentliyinə 30 
milyon manat məbləğində vəsait 
ayrılıb. Bu, fermerlərə əlavə bir 
dəstək, əkin dövründə fermerlərin 
mikrokreditlərə tələbatının 
ödənilməsi deməkdir. 

Adı çəkilən sərəncamın mühüm 
əhəmiyyəti həm də onunla bağlıdır 
ki, indiyədək fermerlər kredit üçün 
banklara müraciət edəndə banklar 
tərəfindən əksər hallarda onlardan 
kredit müqabilində Bakıda mənzil 
girovu tələb olunurdu. Prezi-
dentin imzaladığı sərəncam isə 

fermerlərin kredit almaq imkanlarını 
asanlaşdırıb. Yəni bu sərəncamla 
fermerlərə girov tələb etmədən 
mikrokreditlər verilməsinə başla-
nılıb. 

Bütün bu və ya digər tədbirlərin 
reallaşdırılmasının nəticəsidir ki, 
keçən il dekabr ayının 1-dək dənli 
və dənli paxlalı bitkilərin (qarğıda-
lısız) əkin sahələrindən 98,7 faizi, 
yaxud 955,2 min hektarı biçilib və 
həmin sahələrdən 2 milyon 931,2 
min ton məhsul götürülüb. Orta he-
sabla hər hektardan 30,7 sentner 
məhsul toplanıb.

Bundan əlavə, 33,6 min hektar 
qarğıdalı sahəsindən 290,7 min ton 
məhsul yığılıb, hər hektardan orta 
hesabla 86,4 sentner qarğıdalı dəni 
götürülüb. Qarğıdalı dəni nəzərə 
alınmaqla ölkə üzrə taxıl istehsalı 3 
milyon 221,9 min ton olub.

Beynəlxalq reytinq təşkilatları 
Azərbaycan haqqında

Prezident İlham Əliyevin 
rəhbərliyi ilə son illərdə ölkəmizdə 
iqtisadiyyatın şaxələndirilməsi, 
qeyri-neft sektorunda daha yüksək 
artımın təmin edilməsi, ixrac 
imkanlarının genişləndirilməsi, 
rəqabətqabiliyyətli istehsalın 
stimullaşdırılması, investisiyala-
rın təşviqi, sahibkarlara dövlət 
dəstəyinin gücləndirilməsi və biznes 
mühitinin daha da yaxşılaşdırılması 

istiqamətində aparılan genişmiq-
yaslı islahatlar kursu beynəlxalq 
aləmdə də olduqca yüksək 
qiymətləndirilir.

Azərbaycanda iqtisadi və sosial 
sahədə aparılan ardıcıl, sistemli 
islahatlar qısa müddət ərzində 
ölkənin iqtisadi imkanlarının xeyli 
dərəcədə genişləndirilməsinə, 
uğurlu sosial dövlət modelinin 
qurulmasına imkan yaradıb. Bu 
günlərdə “Doing Business” hesaba-
tında müəyyən edilən indikatorlar 
üzrə Azərbaycanın mövqelərinin 
əhəmiyyətli dərəcədə yüksəlməsi və 
190 ölkə arasında qabaqcıl yerlərdə 
qərarlaşması bu islahatların kifayət 
qədər düşünülmüş strategiyaya 
əsaslandığının daha bir sübutu kimi 
qiymətləndirilə bilər. 

Dünya Bankının daxili audi-
ti tərəfindən aparılmış müstəqil 
araşdırmanın nəticəsinə əsasən, 
Azərbaycanın “Doing Business 2020” 
hesabatında mövqeyi 6 pillə yaxşıla-
şıb və ölkəmiz bir daha dünyanın 10 
ən islahatçı ölkəsi sırasına daxil olub. 

ABŞ-ın kifayət qədər nüfuzlu “İrs” 
Fondunun 2020-ci ili mart ayında 
təqdim etdiyi dünyanın 180 ölkəsi 
üzrə iqtisadi azadlıq indeksində 
Azərbaycan mövqeyini 16 pillə yax-
şılaşdıraraq 44-cü yerə sahib olub. 
Azərbaycan dünyada iqtisadi azadlıq 
indeksini ən çox təkmilləşdirən 11 
ölkə sırasındadır. Azərbaycan bu 
uğuru, ilk növbədə, biznes azadlığı, 
investisiya azadlığı və fiskal sağlam-
lıq göstəricilərinə görə əldə etdiyi 
nailiyyətlərə görə qazanıb. 

Onu da xüsusi olaraq qeyd 
edək ki, Azərbaycan iqtisadi azadlıq 
indeksinə görə, hətta Avropanın 
Polşa, Portuqaliya, İspaniya, Fransa 
və Belçika kimi ölkələrini belə arxa-
da qoyaraq, köhnə qitənin 45 ölkəsi 
arasında 24-cü yerdə qərarlaşıb.

Azərbaycan “Şərq-Qərb”, 
“Şimal-Cənub” və “Şimal-
Qərb” nəqliyyat dəhlizləri qlobal 
əhəmiyyətli layihələrdə fəal işti-
rak etməklə Avrasiyanın mühüm 
və etibarlı nəqliyyat-logistika 
mərkəzlərindən biri kimi özünü 
təsdiq edib. Dünya İqtisadi Forumu-
nun dərc etdiyi “Qlobal Rəqabətlilik 
İndeksi”nə görə Azərbaycan dəmir 
yolu xidmətlərinin səmərəliliyinə 
görə 141 ölkə arasında 11-ci, hava 
nəqliyyatı xidmətləri üzrə 12-ci, 
dəniz limanı xidmətləri üzrə 25-ci, 
yol infrastrukturunun keyfiyyətinə 
görə isə 27-ci yerdə qərarlaşıb. 

Ölkənin enerji resurslarının 
səmərəli istifadəsi, iqtisadi azadlıqla-
rın təmin olunması, “kölgə iqtisadiy-
yatı” ilə mübarizə və digər sahələrdə 
əldə olunan uğurlar makroiqtisadi 
göstəricilərin əhəmiyyətli dərəcədə 
yaxşılaşdırılmasına imkan yaradıb. 
Azərbaycan artıq iqtisadi baxımdan 
regionun ən güclü dövləti kimi bütün 
dünya tərəfindən qəbul olunub.

V.BAYRAMOV, 
“Xalq qəzeti”

Artıq tarixə qovuşan 2020-ci ildə dünya koronavirus 
pandemiyası ilə üzləşdi. Bu bəlaya qarşı ilk 
günlərdən Ümumdünya Səhiyyə Təşkilatı ilə sıx 

əməkdaşlıq edən Azərbaycanın qlobal müstəvidə fəal 
rolu diqqət çəkdi. Ölkə rəhbərliyinin gördüyü tədbirlər 
respublikamızda yeni növ virusun törətdiyi xəstəliyə 
qarşı mübarizəni ən yüksək səviyyədə təşkil etməyə, eyni 
zamanda, iqtisadi böhranın qarşısını almağa, iqtisadi 
sabitliyi qoruyub saxlamağa imkan yaratdı. 

Bu gün Azərbaycan regionun 
güclü dövləti kimi tanınır

Ötən il ərzində Mәrkәzi 
Bankın pandemiyaya vә xari-
ci mühitin kәskin pislәşmәsinә 
qarşı hökumәtlә sıx koordinasi-
ya şәraitindә gördüyü tәdbirlәr 
nәticәsindә ölkәdә makroiqtisadi 
sabitlik tәmin edildi, o cümlәdәn 
qiymәt sabitliyi vә valyuta bazarın-
da tarazlıq qorundu.    

Әhalinin vә biznesin 
dәstәklәnmәsi istiqamәtindә qәbul 
edilmiş antiböhran planı, monetar 
şәraitin yumşaldılması vә mak-
roprudensial yumşalmalar iqtisadi 
aktivliyin daha çox azalmasının 
qarşısını aldı, iqtisadi subyektlәrin 
gәlirlәrindәki itkilәri qismәn kom-
pensasiya etmәyә imkan verdi.    

Bu il vә ortamüddәtli dövrdә 
ölkә iqtisadiyyatı qarşısında daya-
nıqlı iqtisadi artım trayektoriyasına 
qayıdış, növbәti 10 ildә ümumi 
daxili mәhsulun ikiqat artımına nail 
olunması, yeni reallıqlar nәzәrә 
alınmaqla dayanıqlı makroiqtisadi 
sabitliyin tәmin edilmәsi, habelә 
işğaldan azad olunmuş әrazilәrin 
bәrpası kimi mühüm çağırışlar var.

Cari il  Mәrkәzi Bankın pul 
siyasәti makroiqtisadi dayanıq-
lığın әsas sütunlarından olan 
qiymәt sabitliyinә yönәldilәcәkdir. 
Pul siyasәtini hәyata keçirәrkәn 
Mәrkәzi Bank inflyasiyaya tәsir 
edәn başlıca xarici vә daxili amillәri 
diqqәt mәrkәzindә saxlayacaqdır. 

İnflyasiya hәdәfinә nail olmaq 
mәqsәdilә monetar siyasәtin 
effektivliyini artırmaq üçün әlavә 
tәdbirlәr görülәcәkdir. Maliyyә sek-
torunun sabitliyinin tәmin edilmәsi, 
maliyyә vasitәçiliyinin, pul vә ka-
pital bazarlarının dәrinlәşdirilmәsi 
istiqamәtindә layihələr davam 
etdirilәcәkdir. Pandemiyadan zәrәr 
çәkmiş iqtisadi subyektlәrә dәstәk 
mәqsәdilә requlyativ güzәştlәrdәn 
istifadә diqqәtdә saxlanacaqdır.

Bütün bu amillər 2021-ci il 
dövlət büdcəsi haqqında qanun 
layihəsi hazırlanarkən, nəzərdə 
tutulub. Azərbaycan Preziden-
ti tərəfindən artıq qəbul edilən 
2021-ci il dövlət büdcəsi haqqında 
qanunda cari ildə dövlət büdcəsi 
xərclərinin ÜDM-də payı 37,7 faiz 
proqnozlaşdırılır. Bu ilin dövlət 
büdcəsi qarşısında duran əsas 
prioritetlər Vətən müharibəsindən 
sonra ölkənin müdafiə və 
təhlükəsizlik qabiliyyətinin daha da 
artırılması, Qarabağın reinteqrasi-
yası, iqtisadi artımın bərpası və so-
sial rifahdır. Buna görə də 2021-ci 
ildə dövlət büdcəsinin xərcləri 28,5 
milyard manat olmaqla, 2019-cu 
ilin faktiki icrası ilə müqayisədə 
16,9 faiz, 2020-ci illə müqayisədə 
isə 5,9 faiz çox proqnozlaşdırılıb.

Dövlət büdcəsinin artan 
xərclərini tarazlaşdırmaq üçün 
proqnoza görə, 2021-ci ilin dövlət 

büdcəsində qeyri-neft sektorun-
dan gəlirlərin artım tempi 15 faiz, 
başqa sözlə, qeyri-neft sektorunun 
özünün artım tempi 3,1 faizdən 4,8 
dəfə çox olacaq. Əlbəttə, bura-
da qeyri-neft sektoru üzrə dövlət 
büdcəsinin gəlirlərinin 7,6 faizini və 
ya 880 milyon manatını dövlət bor-
cu və zəmanəti üzrə öhdəliklərin 
Təminat Fondundan transfert, 2,1 
faizini və ya 250 milyon manatını 
Mərkəzi Bankın mənfəətindən 
ayırmalar təşkil edir. 

Bu il ərzində icmal büdcənin 
və dövlət büdcəsinin kəsirinin 
2020-ci ilə nisbətən az, habelə cari 
əməliyyatlar hesabınının müsbət 
saldo ilə proqnozlaşdırılması 
manatın sabitliyi və inflyasiyanın 
cilovlanması üçün fundamental 
əsaslar yaradır. Əsas odur ki, fiskal 
genişlənmə və yumşaq monetar 
siyasət, həmçinin əlverişli biznes 
mühiti və təşviqlər hesabına ölkəyə 
sərmayə cəlbi stimullaşdırılmalıdır. 
Çünki fiskal multiplikator ölkə 
üzrə deyil, yalnız Qarabağda 
yenidənqurma zamanı daha 
yüksək göstəriciyə malik ola bilər. 
Qarabağın inkişafı proqramı təkcə 
dövlət deyil, həm də beynəlxalq 
qurumlar, banklar, xarici və yerli 
sərmayədarlar və başqa mənbələr 
hesabına maliyyələşdiriləcək. 
Dövlət sərmayələri bu mənada 
stimullaşdırıcı rol oynayacaq.

Ermənistanın Azərbaycan  
dövlətinə  və xalqına  qarşı  
təcavüzü,  30  ildən  bəri  davam  
edən  işğal nəticəsində rayon və 
şəhərlərimiz, o cümlədən yüzlərlə 
yaşayış  məntəqəsi,yaşayış evləri, 
dövlət əmlakı  və  xüsusi əmlak,  
çoxsaylı  infrastruktur  obyektləri 
məhv  edilərək tam yararsız  hala  
salınmışdır.  Döyüş əməliyyatları 
başa çatdıqdan dərhal sonra 
işğaldan azad edilmiş bütün 
ərazilərimizdə Azərbaycan Ordusu-
nun,  Sərhəd  Qoşunlarının,  daxili  

işlər,  təhlükəsizlik  orqanlarının  
fəaliyyətinin  təmin edilməsinə,  
minatəmizləmə tədbirlərinin  təşkil  
olunmasına,  habelə  su,  elektrik  
enerjisi,  qaz təchizatı, rabitənin 
bərpası, həmçinin yol infrastruktu-
runun qurulması ilə əlaqədar işlərin 
icrasına başlanılmışdır. Növbəti 
illər ərzində isə bu tədbirlərin 
daha geniş miqyasda davam 
etdirilməsi, öz doğma yurdlarına 
qayıdan vətəndaşlarımızın ya-
şayışı və işgüzar fəaliyyəti üçün 
şəraitin təşkil edilməsi, sözügedən  
ərazilərdə  iqtisadi  fəaliyyətin  
bərpa  olunması  istiqamətində  
tədbirlərin maliyyələşdirilməsinə 
ehtiyac vardır. Bununla  yana-
şı, döyüş bölgəsindən  kənarda  
yerləşən  və  düşmən  silahlı  
qüvvələrinin davamlı  atəşi  al-
tında  dağıntılara  məruz  qalan  
yaşayış  məntəqələrində  mülki  
əhaliyə,  dövlət əmlakına,  infrast-
ruktur  obyektlərinə,  sahibkarlıq  
fəaliyyəti  subyektlərinə  dəymiş 
zərərin dövlət vəsaiti hesabına 
qarşılanması nəzərdə tutulmuş-
dur. Eyni  zamanda,  hərbi  qul-
luqçuların  və  şəhid  ailələrinin  
maddi-sosial  vəziyyətinin yaxşı-
laşdırılması istiqamətində dəstəyin 
göstərilməsi, onların zəruri 
ehtiyaclarının təmin edilməsi, 
maddi, tibbi və digər sosial 
xərclərininödənilməsi dövlətin 
diqqət mərkəzində saxlanılacaqdır.

Bu il də pandemiya-
nın nəzarətdə saxlanılması,  
onun  qarşısının  alınmasıü-
çün  preventiv  və  profilaktik  
tədbirlərin  gücləndirilməsi da-
vam  etdiriləcəkdir.  İqtisadiy-
yatın  pandemiyadan  əvvəlki  
inkişaf  tempinə  qayıtmasını 
sürətləndirmək məqsədilə COVID-
19-un neqativ təsirlərinə məruz 
qalmış sahələrə dövlət dəstək 
mexanizmlərinin tətbiq edilməsi, 
o cümlədən 2021-ci il dekabrın 

31-dək sahibkarlıq subyektləri  
tərəfindən  alınmış  kreditlərə  
dövlət  zəmanətinin  verilməsi  və  
faiz  dərəcəsinin subsidiyalaş-
dırılması  tədbirlərinin  maliyyə  
təminatı dövlət  büdcəsində  
nəzərdə tutulmuşdur.Qeyd  olu-
nan  əsas  istiqamətlərlə  yanaşı,  
qeyri-neft  sektorunun  inkişafı,  
aqrar  sektorun stimullaşdırılma-
sı, kənd təsərrüfatının aparıcı 
sahələrinin inkişaf etdirilməsi, 
ərzaq təhlükəsizliyinin təmin 
edilməsi, kənd təsərrüfatının inki-
şafı üçün dayanıqlı su təchizatının 
formalaşdırılması, habelə su-
yun  paylanması  və  qənaətli  
sərfiyyatını  təmin  edən məqsədli 
layihələrin maliyyələşdirilməsi  
həyata keçiriləcəkdir. Həmçinin,  
əhalinin  mənzilə  olan  tələbatının 
ödənilməsi və məişət şəraitinin 
yaxşılaşdırılması məqsədilə 
güzəştli  ipoteka  kreditlərinin  
verilməsi,  sosial  mənzillərin, 
habelə həssas qruplar, o cümlədən 
əlil və şəhid ailələri üçün evlərin 
tikintisi istiqamətindədövlət 
əsaslı vəsait qoyuluşu davam 
etdiriləcəkdir.

İqtisadi İslahatların Təhlili və 
Kommunikasiya Mərkəzinin icraçı 
direktoru Vüsal Qasımlı 2021-ci 
ilin dövlət büdcəsinə münasibət 
bildirərkən deyib ki, 2019-cu ildə 
icra edilmiş və 2020-ci ilin müvafiq 
göstəricisi ilə müqayisədə sosial 
siyasətin həyata keçirilməsi ilə bağ-
lı xərclərin payı 2021-ci ilin dövlət 
büdcəsində uyğun olaraq 7,8 faiz 
və 0,2 faiz yüksəlib: “Həmişə oldu-
ğu kimi Prezident İlham Əliyevin 
siyasətinin mərkəzində Azərbaycan 
vətəndaşı dayanır. Xüsusən də 
şəhid ailələri və müharibə əlillərinə 
aid sosial paket əhəmiyyətli şəkildə 
genişləndiriləcək”.

Sosial təminatın daha da 
yaxşılaşdırılmasını ifadə edən 
büdcə göstəricilərinin ildən-ilə 

yaxşılaşdırılması, ölkəmizdə 
mütərəqqi sosial siyasət həyata 
keçirilməsi, vətəndaşların sosial 
müdafiəsinin gücləndirilməsinə 
mühüm önəm verilməsi təsadüfi 
deyil. Çünki insanlara maddi-
mənəvi tələbatlarının ödənilməsi 
üçün zəruri şəraitin yaradılması 
Azərbaycan dövlətinin apardığı 
siyasətin mühüm prinsiplərindəndir. 
Prezident İlham Əliyevin rəhbərliyi 
ilə həyata keçirilən siyasi kurs 
çərçivəsində sosial məsələlərin 
həlli, vətəndaşların sosial 
müdafiəsinin gücləndirilməsi hər 
zaman diqqət mərkəzindədir. 
Eyni zamanda, insanların yaşayış 
səviyyəsinin yaxşılaşdırılması, 
maaşların, pensiyaların artırılma-
sı, yeni sosial obyektlərin tikintisi 
dövlətimizin sosial siyasətinin 
prioritet istiqamətlərindəndir.

Ümumiyyətlə, dövlətimizin 
başçısının prezidentlik fəaliyyəti 
dövründə bu məsələ hər za-
man prioritet istiqamət təşkil 
edib. Fikrimizi konkret faktlarla 
əsaslandırmaq istərdik. Belə ki, 
2020-ci ildə bəşəriyyəti çətin sınaq 
qarşısında qoyan qlobal pan-
demiya insan sağlığı ilə yanaşı, 
dövlətlərin iqtisadiyyatına da ciddi 
mənfi təsirini göstərdi. Belə bir 
dönəmdə möhkəm təməl üzərində 
qurulan iqtisadi inkişaf strategi-
yasının Prezident İlham Əliyevin 
rəhbərliyi ilə düzgün istiqamətdə 
aparılması nəticəsində ölkəmizdə 
ötən il sosial təminata yönələn 
vəsaitlərdə ciddi artım oldu. Belə 
ki, 2020-ci ilin ötən dövründə pen-
siya, müavinət və təqaüd, ünvanlı 
sosial yardım üzrə əhaliyə 2019-cu 
ilin müvafiq dövrünə nisbətən 1 
milyard manatdan artıq çox vəsait 
ödənilib. Bu artımın 700 milyon 
manatdan çoxu pensiya, qalanı 
müavinət, təqaüd, ünvanlı sosial 
yardım üzrə ödənişlərdəki artım-
lardır. Ümumilikdə isə 2020-ci ilin 

yanvar-noyabr aylarında pensiya, 
müavinət və təqaüd, ünvanlı sosial 
yardım üzrə ödənilən vəsait 5 
milyard 264 milyon manat təşkil 
edib. Ötən il pensiyaların orta aylıq 
məbləği 14 faiz artaraq 300 manat 
təşkil edib. Pensiyaların sığor-
ta hissəsi 16,6 faiz indeksasiya 
edilərək artırılıb, 1,2 milyon artıq 
pensiyaçını əhatə edən bu artım 
üçün aylıq 43 milyon manat əlavə 
vəsait ödənilir.

Vətəndaşlara ödənilən sosial 
müavinətdə 2020-ci ildə 18 faiz 
artım olub. Ötən il ünvanlı sosial 
yardım alan ailələrin sayı 9 min 
ailə (58 min ailə üzvü) artaraq 
ümumilikdə 74,4 min ailə (312 
min ailə üzvü) təşkil edib. Hər bir 
ailəyə düşən orta aylıq məbləğ 
2019-cu illə müqayisədə 15 
faiz artaraq 238 manat təşkil 
edib. Bu il ərzində müharibə 
əlilləri və şəhid ailələrinə 1500-ə 
yaxın mənzil və fərdi ev veri-
lib. Ümumiyyətlə, indiyədək bu 
kateqoriyadan olan vətəndaşlara 
9 min ev verilib. Müharibə 
əlillərinə 400-dək avtomobil veri-
lib və ümumilikdə onlara verilən 
avtomobillərin sayı 7150-yə 
çatıb. Pandemiya ilə əlaqədar 
məşğulluq və sosial rifaha 
dəstək üzrə tədbirlər əhalinin 
təqribən 5 milyon nəfərini əhatə 
edib. Özünüməşğulluq proqramı-
nın əhatə dairəsi genişləndirilib 
və 12 min ailə proqrama cəlb 
olunub. Özünüməşğulluq proq-
ramına şəhidlərinin və itkin 
düşmüş hərbçilərin ailələri, 
yaralanmış hərbçilər cəlb edilib. 
Ünvanlı dövlət sosial yardımının 
təyin edilməsi məqsədilə 2021-ci 
il üçün ehtiyac meyarının həddi 
170 manat məbləğinə çatdırıldı.

Göründüyü kimi, Prezident 
İlham Əliyevin çevik və praq-
matik iqtisadi siyasəti, vaxtında 
görülmüş qabaqlayıcı tədbirləri 
dünya iqtisadiyyatındakı mənfi 
proseslərin ölkəmizə təsirlərinin 
minimuma endirilməsinə imkan 
yaratdı. Bu da bir daha təsdiq edir 
ki, Azərbaycanın uğurlu sosial 
siyasəti var, cəmiyyətin sosial 
sifarişinə uyğun çevik qərarlar 
qəbul edən dövlət başçısı İlham 
Əliyevin yürütdüyü siyasətdə 
vətəndaşların mənafeyi daim 
öndədir.

“Xalq qəzeti”

Azәrbaycan Prezidenti İlham Әliyevin rәhbәrliyi 
ilә hәyata keçirilәn mәqsәdyönlü siyasәt vә 
dәrin islahatlar nәticәsindә uzun illәr әrzindә 

yaradılmış iqtisadi vә hәrbi potensial 2020-ci ildә Vәtәn 
müharibәsindә müzәffәr ordumuzun düşmәn qüvvәlәri 
üzәrindә parlaq qәlәbәsinә vә COVID-19 pandemiyası-
nın neqativ tәsirlәrini zəiflətməyə imkan verdi.

2020-ci il ölkəmizin siyasi, iqtisadi və hərbi qüdrətini bütün dünyaya nümayiş etdirdi

Bu ilin dövlət büdcəsi 
də sosialyönümlüdür


